Һүҙ составы. Тамыр. Ялғау һәм уларҙың төрҙәре.

Һүҙ тамырҙан йәки тамыр менән ялғауҙан (ялғауҙарҙан) торорға мөмкин.


Һүҙҙең төп мәғәнәһен аңлатҡан һәм бүленмәй торған өлөшө тамыр була: ҡурай, өй, үлән.


Телдә айырым ҡулланмайынса, һүҙгә ҡушылып, яңы һүҙ яһаусы йәки уның формаһын үҙгәртеүсе өлөшө ялғау була.

Мәҫәлән: балаларҙы – бала (тамыр) + лар (ялғау) + ҙы (ялғау); балыҡсы – сы (ялғау).


Ялғауҙар үҙҙәре генә айырым мәғәнә аңлатмай.


Улар ике төрлө була: яһаусы һәм үҙгәртеүсе ялғау.


Яһаусы ялғау. Һүҙгә ҡушылып, яңы һүҙ яһаусы йәки уға яңы мәғәнә биҙәге биреүсе ялғау яһаусы ялғау тип атала. Ул:

1) һүҙҙең тамырына йәки нигеҙенә ҡушылып, яңы мәғәнәле һүҙ яһай: урман – урмансы, урманлыҡ; бесән – бесәнсе;
2) ҡайһы бер яһаусы ялғауҙар һүҙгә айырым мәғәнә биҙәге өҫтәй. уларға түбәндәгеләр инә:

а) иркәләү, кесерәйтеү ялғауҙары: малҡай, балаҡай, ҡолонсаҡ;

б) сифаттарҙың, рәүештәрҙең дәрәжә ялғауҙары: матурыраҡ, иркенләберәк, алһыу.


Үҙгәртеүсе ялғау. Һүҙҙең мәғәнәһен үҙгәртмәйенсә, формаһын ғына үҙгәртеп, бер һүҙҙе икенсеһенә бәйләүсе ялғау үҙгәртеүсе ялғау тип атала. Төштә әсәйҙе күрҙем ( - тә, - ҙе, - ҙем – үҙгәртеүсе ялғауҙар).

Үҙгәртеүсе ялғауҙарға түбәндәге ялғауҙар инә:


исемдең килеш (әсәйҙең, әсәйгә), эйәлек заты (ағайым), күплек (ағайҙар), хәбәрлек (ағаймын) ялғауҙары;


ҡылымдың йүнәлеш (йыуын), юҡлыҡ (барма), күләм (килгелә), һөйкәлеш (бармаҡсы, яҙһа), заман (эшләгән), зат (барам), һан (эшләнем, яҙығыҙ) ялғауҙары;


алмаштарҙың килеш (уны, мине), һан (улар, ошолар) ялғауҙары инә.


Бер һүҙҙә бер нисә яһаусы ялғау, бер нисә үҙгәртеүсе ялғау, бер булырға мөмкин. Мәҫәлән: иген + се + лек + тең (-се, -лек – яһаусы ялғау, -тең – үҙгәртеүсе ялғау).
Исемдәрҙең килеш менән үҙгәреүе


Башҡорт теле грамматикаһында алты килеш ҡарала.

	Килештәр
	Килеш һорауҙары

	Төп килеш
	кем? нимә? ни?

	Эйәлек килеш
	кемдең? нимәнең? ниҙең? (нимә? ни?)

	Төбәү килеш
	кемгә? нимәгә? нигә? ҡайҙа?

	Төшөм килеш
	кемде? нимәне? ниҙе? (нимә? ни?)

	Урын – ваҡыт килеш
	кемдә? нимәлә? ниҙә? ҡасан?

	Сығанаҡ килеш
	кемдән? нимәнән? ниҙән? ҡайҙан?



Эйәлек һәм төшөм килештәрҙең билдәле (ялғаулы) һәм билдәһеү (ялғауһыҙ) формалары бар. Ағас япраҡтары һарғая (ағас һүҙе билдәһеҙ эйәлек килештә). Баҡсалағы ағастың япраҡтары һарғая башланы ( ағастың – билдәле эйәлеккилештә). Улым ат ҡарай (ат – билдәһеҙ төшөм килештә). Атты алып ҡайттыңмы? (атты – билдәле төшөм килештә).

Килеш һәм һан ялғауҙарының фонетик варианттары
	
	Төп килештәге

 һүҙҙең һуңғы өнө
	Килештәр
	Һан

	
	
	эйәлек
	төбәү
	төшөм
	урын-ваҡыт
	сығанаҡ
	-

	1. 
	а(я), ә, ы, э, ә, о, ө
	-ның/-нең

-ноң/-нөң
	-ға/-гә
	-ны/-не

-но/-нө
	-ла/-лә
	-нан/-нән
	-лар

-ләр

	2.
	л, м, н, ң, з, ж
	-дың/-дең

-доң/-дөң
	-ға/-гә
	-ды/-де

-до/-дө
	-да/-дә
	-дан/-дән
	-дар

-дәр

	3.
	б, в, г, д, к, ҡ, п, 

с, ҫ, т, ф, х, һ,

 ц, ч, ш, щ
	-тың/-тең

-тоң/-төң
	-ҡа/-кә
	-ты/-те

-то/-тө
	-та/-тә
	-тан/-тән
	-тар

-тәр

	4.
	ҙ, й, р, у(ю), ү, и
	-ҙың/-ҙең

-ҙоң/-ҙөң
	-ға/-гә
	-ҙы/-ҙе

-ҙо/-ҙө
	-ҙа/-ҙә
	-ҙан/-ҙән
	-ҙар

-ҙәр


Миҫалдар:

	Төп килеш
	бала
	бүлмә
	тормош

	Эйәлек к.
	баланың
	бүлмәнең
	тормоштоң

	Төбәү к.
	балаға
	булмәгә
	тормошҡа

	Төшөм к.
	баланы
	бүлмәне
	тормошто

	Урын-ваҡыт к.
	балала
	бүлмәлә
	тормошта

	Сығанаҡ к.
	баланан
	бүлмәнән
	тормоштан


Эйәлек ялғаулы исемдәрҙең килеш менән үҙгәреше


Эйәлек ялғаулы исем килеш менән үҙгәргәндә, уларға килеш ялғауы эйәлек ялғауынан һуң ҡушыла. Мәҫәлән:

	
	берлектә

	
	I зат
	II зат
	III зат

	Төп килеш
	ҡулым
	ҡулың
	ҡулы

	Эйәлек килеш
	ҡулымдың
	ҡулыңдың
	ҡулының

	Төбәү килеш
	ҡулыма
	ҡулыңа
	ҡулына

	Төшөм килеш
	ҡулымды
	ҡулыңды
	ҡулын

	Урын-ваҡыт килеш
	ҡулымда
	ҡулыңда
	ҡулында

	Сығанаҡ килеш
	ҡулымдан
	ҡулыңдан
	ҡулынан

	
	күплектә

	Төп килеш
	ҡулыбыҙ
	ҡулығыҙ
	ҡулы

	Эйәлек килеш
	ҡулыбыҙҙың
	ҡулыбыҙҙың
	ҡулдарының

	Төбәү килеш
	ҡулыбыҙға
	ҡулығыҙға
	ҡулдарына

	Төшөм килеш
	ҡулыбыҙҙы
	ҡулығыҙҙы
	ҡулдарын

	Урын-ваҡыт килеш
	ҡулыбыҙҙа
	ҡулығыҙҙа
	ҡулдарында

	Сығанаҡ килеш
	ҡулыбыҙҙан
	ҡулығыҙҙан
	ҡулдарынан


